
నవనీసతీరాజహంసార్థవిరచిత

        తతరత్నకంబళాస్తరణ మనఁగ



	 





	గీ.	
సరిదధీశ్వరు డభ్రనిర్ఝరిణి కొసఁగు

సకలమణిగణభరితపేటిక యనంగ

బరగు పథికశ్రమవిమోచి బహుళవీచి

సరసిరుహరోచియగు సరోవరము జూచి.

	సీ.	
సలిలపూరితకమండలుసమప్రతిభగా

        లలితమరందోత్పలము జెలంగ

హస్తలంబితనలినాక్షమాలిక భంగి

        వనజాగ్రగతమధువ్రతము లలర

కటితటకాషాయపటము కైవడి గళ

        త్తటతరుజీర్ణచ్ఛదంబు లలర

ఘనజటాపటలంబుగతి ప్రసూనపరాగ

        జాలసచ్ఛన్నశైవాల మమర



	 





	గీ.	
తరుణినాభిగభీరతఁ దా ధరింపఁ

గోరి తాపసవేష మిక్కొలను బూని

వని తపం బాచరించెనో యన జెలంగె

ననుచు చెలు లెల్ల విస్మయం బావహిల్ల.

	సీ.	
వరపద్మశంఖమకరకచ్ఛపాన్వితం

        బై ధనేశ్వరుగేహ మనుకరించె

పటుశంఖచక్రవిభ్రాజితంబై రమా

        పతికరద్వయిరీతి పరిఢవిల్లె

అనిమిషామృతపరివ్యా ప్తమై పాకారి

        మందిరప్రతిభ నానంద మందె

నంచితఘనరాజహంససంకాశమై

        తారకాపథదీప్తిచే రహించె

